
   

  

CONVENIO DE COLABORACIÓN ENTRE A DEPUTACIÓN PROVINCIAL DE PONTEVEDRA E 

O CONCELLO DE POIO PARA REGULAR A CESIÓN GRATUITA DO INMOBLE “CASA DE 

COMBARRO” A FAVOR DO CONCELLO. 

INTERVEÑEN 

 

Dona María del Carmen Silva Rego, na súa condición de Presidenta da Deputación de 

Pontevedra, actuando en virtude da competencia que lle atribúe o artigo 34.1.b) da Lei 7/1985, 

de 2 de abril, reguladora das bases do réxime local (en adiante LBRL).  

  

Don Luciano Sobral Fernández, alcalde do Concello de Poio, actuando en virtude das facultades 

representativas que lle atribúe o artigo 21.1.b) da LBRL.  

  

Don Carlos Cuadrado Romay, secretario xeral da Deputación Provincial de Pontevedra, dando fe 

do acto.  

  

Ambas partes recoñécense con capacidade para formalizar o presente convenio, en base ós 

principios de colaboración, cooperación, coordinación e eficacia que deben presidir as actuacións 

das Administracións Públicas.  

EXPOÑEN 

 

I.- Que o artigo 79.2 do Real decreto lexislativo 781/1986, do 18 de abril, polo que se aproba o 

Texto refundido das disposicións legais vixentes en materia de réxime local (TRRL), o artigo 109 

do Real decreto 1372/1986, do 13 de xuño, de bens das entidades locais (RBEL), así como os 

artigos 145 e seguintes da Lei 33/2003, do 3 de novembro, de Patrimonio das Administracións 

Públicas (LPAP), fan referencia á posibilidade que teñen as administracións públicas de ceder de 

maneira gratuíta os seus bens inmobles de natureza patrimonial a entidades ou institucións 

públicas para fins que redunden en beneficio dos habitantes do termo municipal, así como ás 

institucións privadas sen ánimo de lucro. 

II.-Que os convenios entre as Administracións Públicas constitúen o instrumento adecuado para 

desenvolver a súa cooperación en cuestións de interese común, tal como establecen os art. 47 e 

seguintes da Lei 40/2015, de 1 de outubro, de réxime xurídico do sector público (en adiante 

LRXSP), 57 da LBRL e 198 e seguintes da Lei 5/97, de 22 de xullo, de Administración local de 

Galicia (en adiante LALGA).  

III. Que o artigo 80.2 da LALGA establece que os municipios, exercerán, en todo caso, 

competencias nos termos da lexislación do Estado e da Comunidade Autónoma, entre outras, en 

materia de actividades e instalación culturais e deportivas, ocupación do tempo libre e turismo. 

IV- Que o artigo 36 da LBRL establece que son competencia das Deputacións, entre outras, a 

cooperación no fomento do desenvolvemento económico e social e na planificación no territorio 

provincial de acordo coas competencias das demais Administracións Públicas neste ámbito 

 

V.- Que a Deputación Provincial de Pontevedra é propietaria do inmoble “Casa de Combarro”, 

localizado en rúa Cruceiro nº 59 (Combarro), Poio-Pontevedra. A descrición do inmoble, según 

consta no Inventario de Bens e Dereitos da Deputación, é a seguinte:  

 

A. IDENTIFICACIÓN:  

- Nº inventario: 1.1.000025 

- Denominación: Casa de Combarro  

- Dirección: calle de Cruceiro nº 59 – Combarro  

- Concello: Poio-Pontevedra  

- Descripción: Edificio de dos plantas de piedra con cubierta inclinada 

- Naturaleza: patrimonial 

B. DATOS GENERALES: 

- Forma de adquisición: compra 

- Fecha  de adquisición: 19/02/1958 

- Notaria: D. Jose Pablo Egerique Villalba 

- Título de dominio: escritura pública con fecha 19/02/1958 otorgada ante el notario de 

Pontevedra D. Jose Pablo Egerique Villalba con número de protocolo 314 

- Destino: Cultural / Turístico 

- Registro de la Propiedad: Registro nº 2 Pontevedra 

o Finca: CRU 36024000479845 de Poio 

o Tomo: 1969 

o Libro: 263 

o Folio:210 

o Inscripción: 1ª 

- Naturaleza Catastral: Urbano 

- Natureza xurídica:  patrimonial 

- Referencia catastral: 4479802NG2947N0001HB 

- Derechos reales a favor: Non  

- Derechos reales que gravan: Non  

- Derechos Personales: Non  

- Rentas producidas: Non  

C. SUELO: 

- Superficie: 72 m2 

- Linderos:   

o Norte: inmueble con ref. catastral 4479801NG2947n0001UB 

o Sur: Rúa San Roque 

o Este: Rúa San Roque 

o Oeste: Rúa San Roque 

D. EDIFICACIÓN: 

- Año construcción: 1850 

- Tipología: esquina/3 fachada 

- Plantas sobre rasante: 2 

- Plantas bajo rasante: 0 

- Superficie construida: 133 m2   

E. VALORACIÓN 

- Valor total: 78.128,19 € 

VI.- Que o Concello de Poio está interesado en establecer na vila de Combarro un centro de 

promoción, información e difusión turística, cultural, do patrimonio histórico-artístico municipal, 

e para tal fin solicitou á Deputación de Pontevedra a cesión da propiedade do inmoble “Casa de 

Combarro”, que considera idóneo para dita finalidade, tendo en conta a súa privilexiada situación 

no centro histórico de gran afluencia turística, que pode contribuír ao impulso económico do 

territorio asociado a servizos complementarios como aloxamentos, restauración, pequeno 

comercio e outros sectores da vila de Combarro en particular, e de todo o municipio de Poio en 

xeral.  

VII.- Que a Deputación de Pontevedra, á vista da solicitude e interese do Concello de Poio en 

adquirir dito inmoble para tal fin, e tendo en conta que o mesmo non é necesario para os servizos 

provinciais, considera adecuado cedelo para a instalación do centro de promoción, información 

e difusión turística, cultural, do patrimonio histórico-artístico municipal, que redundará de 

maneira positiva en beneficio das persoas habitantes do municipio de Poio. 

VIII.- Que para tal fin, a Deputación de Pontevedra iniciou a tramitación do expediente de cesión 

gratuíta do inmoble a favor do concello de Poio, previa regularización física e xurídica do mesmo, 

tal e como se regula na lexislación patrimonial das Administracións Públicas. 

IX.- Que o concello de Poio e a Deputación de Pontevedra son conscientes da necesidade de 

efectuar na Casa de Combarro, unha obra de acondicionamento do inmoble para que poida 

albergar o centro cultural ao que se pretende dedicar o mesmo e, así mesmo, levar a cabo o 

correspondente proxecto de musealización.  

Con fundamento en canto queda exposto, e sendo patente a vontade de colaboración das 

Entidades comparecentes, ámbalas dúas partes acordan a subscrición do presente convenio, 

consonte ás seguintes:  

CLÁUSULAS 

Primeira.-Obxecto.  

 

O presente Convenio ten por obxecto regular a colaboración entre a Deputación de Pontevedra 

e o Concello de Poio para facer efectiva a cesión da plena propiedade do inmoble “Casa de 

Combarro”, de titularidade provincial, co fin de que o Concello estableza en dito inmoble un 

centro de promoción, información e difusión turística, cultural, do patrimonio histórico-artístico 

municipal. 

 

Segunda.- Obrigas da Deputación de Pontevedra 

 

-Ceder ao Concello de Poio, con carácter gratuíto, a plena propiedade do inmoble “Casa de 

Combarro” descrito no expoñendo V do presente convenio. 

-Redactar o proxecto técnico para a execución das obras de acondicionamento da “Casa de 

Combarro”, según memoria valorada que se adxunta como ANEXO 1 do presente convenio, e 

financiar as mesmas ata un importe máximo de 136.413,82 € (IVE engadido), con cargo á 

aplicación orzamentaria 22/457-4500-63203. 

-Solicitar e obter as licenzas, permisos e autorizacións que sexan necesarias para levar a cabo 

ditas obras. 

-Licitar, dirixir, executar e recibir a obra. 

-Realizar os trámites que correspondan para a concesión ao Concello de Poio dunha subvención 

nominativa para a redacción e execución do proxecto de musealización da “ Casa de Combarro", 

ata un importe máximo de 100.000 euros 

 
-Remitir a información sobre o presente convenio ao Consello de Contas en aplicación do 

establecido no artigo 53 da Lei 40/2015, de 1 de outubro, de réxime xurídico do sector público e 

da súa normativa de desenvolvemento. 

-Dar de baixa no Inventario provincial o inmoble unha vez sexa efectiva a presente cesión 

gratuíta. 

Terceira. - Obrigas do Concello de Poio. 

 

-Aceptar a cesión gratuíta da propiedade do inmoble “Casa de Combarro” descrito no expoñendo 

V do presente convenio. A eficacia desta aceptación quedará demorada ata a realización pola 

Deputación de Pontevedra das obras sinaladas na cláusula segunda deste convenio e a súa 

posterior entrega ao Concello de Poio.  

-Destinar o inmoble “Casa de Combarro” a ser centro de promoción, información e difusión 

turística, cultural, do patrimonio histórico-artístico e desenvolvemento local nun prazo máximo 

de dous anos desde a data da súa efectiva transmisión e destinar dito inmoble a este mesmo fin 

durante os trinta anos seguintes. En caso de incumprimento de dito prazo, o inmoble reverterá 

ao patrimonio da Deputación de Pontevedra con todas as súas pertenzas e accesións 

-Incorporar o ben inmoble cedido ao patrimonio municipal unha vez sexa efectiva a transmisión 

do mesmo. 

-Tramitar no Catastro inmobiliario e no Rexistro da Propiedade a regularización xurídica do 

inmoble como consecuencia desta cesión, asumindo todos os gastos notariais, de inscrición 

rexistral e todas as taxas e impostos derivados da mesma. 

-Aprobar o proxecto técnico de acondicionamento da “Casa de Combarro” que lle remita a 

Deputación de Pontevedra, cos efectos e alcance determinados no artigo 147.2 da Lei 2/2016, de 

10 de febreiro, do solo de Galicia. 

-Encargar a redacción do proxecto de musealización da “ Casa de Combarro”, e executalo en 

todos os seus termos, incluída a obtención previa de todos os permisos e autorizacións sectoriais 

que fosen necesarios. 

 

Cuarta. -Vixencia do Convenio 

 

Sen prexuízo do sinalado na cláusula terceira, o presente convenio entrará en vigor na data da 

súa sinatura e terá unha duración de dous (2) anos, prazo no que se deberán realizar todas as 

actuacións necesarias para facer efectiva esta cesión de carácter indefinido. 

 

Non obstante o anterior e se fora preciso, en calquera momento antes da finalización de dito 

prazo as persoas asinantes do convenio poderán acordar unanimemente a súa prórroga por un 

período de ata dous (2) anos adicionais. 

 

 Quinta.- Comisión de seguimento e control  

 

Para o seguimento e control do cumprimento do presente convenio, así como para aclarar as 

dúbidas que suscite a súa interpretación, constitúese unha comisión de seguimento da que 

forman parte a presidenta e o alcalde, ou persoas en quen deleguen, o secretario da Deputación 

de Pontevedra, ou persoa en quen delegue, e un representante técnico de cada Administración.  

  

As súas funcións, entre outras, serán as seguintes:   

- Impulsar e avaliar o cumprimento do presente convenio, propoñendo as actuacións que se 

consideren precisas.  

- Interpretar, en caso de dúbida, o contido do mesmo.  

- Propoñer ás partes a resolución das controversias que poidan xurdir na aplicación do 

convenio.  

 

Esta comisión reunirase dentro do prazo de tres días, a contar dende a petición expresa realizada 

por calquera delas. 

 

Sexta- Extinción 

 

O convenio extinguirase por cumprimento das actuacións que constitúen o seu obxecto ou por 

incorrer nas causas de resolución establecidas con carácter xeral no artigo 51 da Lei 40/2015, de 

1 de outubro, de réxime xurídico do sector público. 

As partes comprométense a intentar resolver amistosamente calquera desacordo que puidera 

xurdir na interpretación ou cumprimento do presente convenio, someténdoo á comisión de 

seguimento prevista na cláusula quinta. En caso de non ser posible unha solución amistosa e 

resultar procedente litixio xudicial, a xurisdición competente para coñecer e resolver ditas 

cuestión será a contencioso-administrativa de conformidade coa Lei 29/1998, de 13 de xullo. 

 

E en proba de canto antecede, as partes que interveñen asinan dixitalmente o presente convenio.  

 

 

 

 

 

 

 

ANEXO: MEMORIA VALORADA DA OBRA DE ACONDICIONAMENTO DA CASA DE 

COMBARRO 

